
Stjórnarfundur BSÍ 

Fundargerð  |  21. október 2026 

Fundarstaður Síðumúli 37 

Fundartími Kl. 18:00–19:00 

Fundarstjóri og fundarritari Matthías Imsland (MI) 

Viðstaddir Ólafur Sigmarsson (ÓS), Hrannar Erlingsson (HE), Guðný Guðjónsdóttir (GG), Matthías Imsland 

(MI) og Gunnar Björn Helgason (GH). 

Næsti stjórnarfundur Ákveðinn síðar. 

 

1  Fundargerð síðasta fundar 

Fundargerð síðasta fundar var samþykkt rafrænt milli funda. 

 

2  Rekstur 2026 

Farið var yfir frávik frá rekstraráætlun ársins. Kostnaður vegna lyftu nemur um 6 m.kr. og niðurfelling 

styrks frá Reykjavíkurborg vegna fasteignagjalda hefur um 2 m.kr. áhrif. Styrkur vegna Reykjavík 

Bridgefestival er enn óafgreiddur hjá Reykjavíkurborg, en hann hafði þegar verið lækkaður verulega í 

áætlun. Styrkir frá fyrirtækjum eru 2 m.kr. lægri en áætlað var. 

Á móti hefur kostnaður verið minni en áætlað var og vaxtatekjur nema rúmri 1 m.kr. Útlit er fyrir um 4 

m.kr. tap á árinu. Ekki er hægt að eignfæra lyftuna þar sem húseignin er færð í efnahagsreikning á 

fasteignamati hvers árs. 

 

3  Áætlun 2027 

Útlit er fyrir þungt rekstrarár vegna landsliðsmála. Í drögum að áætlun er gert ráð fyrir rúmlega 7 m.kr. 

halla. Bridgesambandið nýtur góðs af góðum rekstri undanfarin fjögur ár, en horfur fyrir næsta ár eru 

erfiðar. 

Farið var yfir greiningu eftir mánuðum. Mars og apríl, ásamt júlí og ágúst verða erfiðastir vegna 

landsliðsmála. Lausafjárstaða gæti orðið neikvæð í ágúst en batnað þegar líður á árið. 

Í áætlun er gert ráð fyrir 4 m.kr. styrkjum frá fyrirtækjum, félögum og einstaklingum. Þegar hafa safnast 

2,2 m.kr. í loforðum styrkjum og millifærslum. Æskilegt væri að styrkir yrðu hærri en í fyrstu drögum að 

áætlun. Leita þarf leiða bæði til að auka tekjur og draga úr kostnaði áður en endanleg áætlun liggur fyrir. 

Farið var yfir næmnigreiningu á rekstrinum. 

4  Fjárfestingar 

Farið var yfir fjárfestingar. Lyftan kom til landsins í sumar en beðið er eftir að umboðsaðili geti sett hana 

upp. BSÍ hefur greitt tæpar 3 m.kr. samkvæmt samningi, en heildarkostnaður verkefnisins fyrir sambandið 

verður rúmlega 6 m.kr. 

Skipta þarf um mótor, stjórnborð og allar síur í loftræstikerfinu. Áætlaður kostnaður er um 2 m.kr. Ekki er 

talið nauðsynlegt að ráðast í þá endurnýjun á næsta ári. 

Einnig þarf að bæta hljóðvist og halda áfram endurnýjun ljósa. 

 

5  Tekjuöflun 

Rætt var um þá samninga sem eru lausir og unnið er að endurnýjun þeirra. 

Mikilvægt er að bridgesamfélagið taki meiri þátt í fjáröflun á næsta ári. Fjáröflunin fór vel af stað og farið 

var yfir þær tekjur sem þegar hafa skilað sér. 

Rætt var um hvernig fjölga megi þeim sem taka þátt í tekjuöflun. Ekki sé endilega þörf á fleiri 

hugmyndum, heldur fólki sem getur tekið að sér verkefni og lokið þeim. 

 

6  Starfið framundan 

Farið var yfir verkefnin framundan. Mikilvægt er að komandi mót verði vel sótt og hvetja þarf fólk til að 

skrá sig. 

Einnig var farið yfir fjáröflun og yfirstandandi samskipti við ráðuneyti, Alþingi og Reykjavíkurborg. 

 

7  Hugbúnaðarmál 

Ný heimasíða og ný úrslitasíða eru komnar í loftið. Miklar endurbætur hafa verið gerðar, enda byggðust 

fyrri síður á gömlum grunni. Unnið er að greiðslulausn sem er nú í prófun sem mun bjóða upp á fólk geti 

skráð inn styrktarlínur í áskrift. Einnig að tengingu meistarastiga við Magic. 

 

8  Önnur mál 

Rætt var um að óheppilegt sé að einstakir spilarar komi með eigin veitingar þegar spilað er. Sjoppan er 

rekin til að þjónusta spilara, en rekstrargrundvöllur hennar veikist töluvert ef spilarar koma með veitingar 

með sér. Haldi það áfram gæti þurft að endurskoða hvort sjoppan verði opin á minni mótum. 


